
					এই পাতাটির মুদ্রণ সংশোধন করা প্রয়োজন। 
GłR সিতিমা ।

মহারাজ। আর স্বামীর প্ৰেমে ।
মহারাণী । আমি কি স্বামীর প্ৰেম পেয়েছি ?
মহারাজ। পেয়েছ, কিন্তু চন্দ্রর শিক্ষায় নয়। রাজমহিষী নর্তকীর
কাছে কি শিখবে ?
মহারাণী। সিতিমা আমাকে মুক্তির কথা শিখিয়েছে,-না চেয়ে দিতে
পারাই মুক্তি, আমি তাই শিখতে চেষ্টা করেছি।
মহারাজ। সিতিমা স্বগীয়া মহারাণীর কাছে শিক্ষা পেয়েছে, উজ্জ্বল সিংহের বাল্যাসঙ্গিনী ছিল ; তার কাছে তোমার শিখবার কিছু ছিল, কিন্তু চন্দ্রার কাছে-না।
মহারাণী। মহারাজ আমার ভুলের কথা জানেন ?
মহারাজ। জানি তুমি মনে করতে, স্বামী যে নৰ্ত্তকীর নৃত্যকলার প্রশংসা করেন, সে তোমার গুরু হয়ে হাব ভাব বিলাস ভঙ্গী দিয়ে তোমাকে স্বামীর মনোরঞ্জন করতে শেখাবে। কিন্তু জানতে না, যে, খেলনাতে আর দেবপ্রতিমাতে যে পার্থক্য নৰ্ত্তকীতে আর পত্নীতে তাই।
মহারাণী। আর একটা অপরাধও কি স্বামী জানেন ? কুমার উজ্জল সিংহকে আমি ভাই বলে গ্ৰহণ করতে পারিনি। আমিই তাকে বিপদগ্ৰস্ত করেছি।
মহারাজ। সে কি ? তুমি তাকে কেন বিপদগ্ৰস্ত করলে ?
মহারাণী। ভাবতাম তার মুখ আমার স্বামীর বুকে আমার সপঞ্জীর
স্মৃতি চিরজাগ্রত রাখচে, তাই তাকে দূরে পাঠাতে চেয়েছিলাম।
মহারাজ । কে তোমাকে এ কাজে সাহায্য করেছে।
মহারাণী । সেনাপতি দুৰ্জয় সিংহ।

		 এই পাতা শেষ সম্পাদিত হয়েছে ২৩:৩৫টার সময়, ১৯ সেপ্টেম্বর ২০১৬ তারিখে।

